
                                                     3 – ЖАҒДАЯТ 

 

                       «Картоп сорттарын вирустардан сауықтыру» 

Жас ғалым Мәуленов Орынбасар Қайнар ауылындағы Картоп және көкеніс 

шаруашылығы ғылыми  - зерттеу интитутына жаздық өндірістік практикаға келді. 

Оның міндеті отандық картоп сорттарының  (Аққөл, Асқор, Жанайсан, Теңіз, 

Тоқтар, Улан, Нэрли, Тамаша, Орбита) вирустық ауруларға төзімділігіне скрининг 

жүргізу және вирус жұққан сорттарды анықтап оларды сауықтыру әдістерін жасау.  

Скрининг нәтижесінде  сорттардың ішінде Аққөл және Асқор картоптың 

PVA,   PVM және  PVS вирустарымен зақымданғанын айқындалды. Студент осы 

сорттарды вирустық аурулардан сауықтыру мақсатында апикалды меристемаларды 

(1,5-2,5 мм) және термоөңдеу  әдісін қолданды.  

Тәжірибе нәтижесінде  картоптың  сорттары: Аққөл  (PVA 62 ±0,8 % ;   PVM  

57 ± 0,9 %; PVS  33 ± 0,5 % -ке) және  Асқор ( PVA – 40 ±1,5%,    PVM  - 68 ± 1,2 %;  

PVS – 70 ± 1,3 %)  вирустардан сауықтырылды. 

 

                        

Негіз құраушы  сұрақтар 

1. Студент картоп сорттарын  потагендерден сауықтыру мақсатында қосымша 

қандай әдістерді қоланғанда тәжірибе нәтижесі будан да  сәтті болар еді? 

2. Студент тәжірибеде қандай факторларға көңіл бөлу керек? 

3. Тәжірибені жасау әдістемесін сызба-нұсқа түрінде көрсетіңіз? 

 

Проблемалық сұрақтар 

1. Ауыл шаруашылығында өсімдіктерді фитопатогендерден сауықтыру 

шараларының маңыздылығын дәлелдеңіз.  

2. Ауылшаруашылық  дақылдардың құнды қасиеттерін жақсарту мақсатында 

дәстүрлі селекциялық әдістермен қатар заманауи әдістерді қолдану дегенді 

қалай түсінесіз? 

3. Сұрыптаудың дәстүрлі әдістеріне көмекші құралдар ретінде пайдаланатын 

технологияларды сипаттаңыз. 

4. Ауыл шаруашылық дақылдардың сыртқы орта факторларға төзімділігін арттыру 

мақсатында қолданылатын клондық микрокөбейту әдістеріне сипаттама беріңіз.  

 

Пәндік сұрақтар 

1. Өсімдіктерді in vitro жағдайында жаппай көбейту әдістерін сипаттаңыз? 

2. Өсімдіктерді  дәстүрлі әдіспен көбейтуге қарағанда клондық микрокөбейту 

әдістерінің ерекшеліктері мен артықшылықтарын айқындаңыз. 

3. Клондық микрокөбейту әдістерінің перспективаларын мысалдар келтіре отырып 

айқындаңыз. 

4. Вирустарға шалдыққан өсімдіктерді қандай әдістермен анықтайды? 



5. Өсімдіктерді вирустардан сауықтыру әдістерін сипаттаңыз.   

6. Вируссыз өсімдіктерді алу технологияларының практикада маңыздылығын 

сипаттаңыз, алу технологияларын сызба - нұсқа түрінде келтіріңіз. 

7. Өсімдіктерді вирустардан сауықтыру сатыларын сипаттаңыз. 

8. Картопты вирустардан сауықтыру технологияларын сипаттаңыз. 

9. Өсімдіктердің қасиеттерін жақсарту мақсатында клондық микрокөбейтудің 

қандай әдістерін қолдануға болады? 

